	ԱՄՓՈՓԱԹԵՐԹ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԳՈՒՅՔ ԱՄՐԱՑՆԵԼՈՒ ՄԱՍԻՆ»
 ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
ՇԱՀԱԳՐԳԻՌ ՄԱՐՄԻՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 



	հ/հ
	Առաջարկության հեղինակը, գրության ամսաթիվը, համարը


	Դիտողությունների և առաջարկության բովանդակությունը
	Եզրակացությունը
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն

28.02.2018 թ.
№ 01/9-2/3594-18
գրություն
	        ՀՀ ֆինանսների նախարարությունը քննարկել է Ձեր 20.02.2018թ. N1/5.1/255-18 գրությամբ ներկայացված՝ «Հայաստանի Հանրապետության սպորտի և երիտասարդության հարցերի նախարարության «Մարզաձևերի զարգացման հանրապետական համալիր կենտրոն» պետական ոչ առևտրային կազմակերպությանը անժամկետ, սեփականության և անհատույց օգտագործման իրավունքով գույք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) և առաջարկում է Նախագծի հավելվածից հանել «Ծանոթություն» սյունակը։
	Ընդունվել է։
	Նախագծի հավելվածից հանվել է «Ծանոթություն» սյունակը:

	2.
	ՀՀ արդարադատության նախարարություն

07.03.2018 թ.
№ 01/19.2/4049-18
գրություն
	       1.««Մարզաձևերի զարգացման հանրապետական համալիր կենտրոն» պետական ոչ առևտրային կազմակերպությանը սեփականության ու անհատույց օգտագործման իրավունքով անժամկետ գույք ամրացնելու մասին» Հայաստանի Հանրապետության կառավարության որոշման նախագծի (այսուհետ` նախագիծ) վերնագրից և 1-ին կետից անհրաժեշտ է հանել «սեփականության ու» բառերը, քանի որ միևնույն գույքը միևնույն սուբյեկտին չի կարող միաժամանակ հանձնվել և՛  սեփականության, և՛ անհատույց օգտագործման իրավունքով, քանի որ սեփականության իրավունքը գույքի նկատմամբ ենթադրում է գույքի օգտագործման, տիրապետման և տնօրինման իրավազորությունների ամբողջությունը, իսկ անհատույց օգտագործման իրավունքը գույքի նկատմամբ ենթադրում է գույքի միայն օգտագործման իրավազորության առկայություն` համաձայն Հայաստանի Հանրապետության քաղաքացիական օրենսգրքի 163-րդ և 685-րդ հոդվածների պահանջների: 

       2.Նախագծից անհրաժեշտ է հանել 3-րդ կետը` համաձայն «Իրավական ակտերի մասին» Հայաստանի Հանրապետության օրենքի 46-րդ և 52-րդ հոդվածների պահանջների:


	Ընդունվել է:

Ընդունվել է:
	Նախագծում կատարվել են համապատասխան փոփոխությունները:
Նախագծից հանվել է 3-րդ կետը:

	3.
	ՀՀ ԿԱ պետական եկամուտների կոմիտե

07.03.2018 թ.
№ 01/3-4/11150-18 գրություն
	1. Առաջարկում ենք Նախագծի վերնագիրը շարադրել հետևյալ խմբագրությամբ. «Գույք ամրացնելու մասին»:
2. Նախագծի 1-ին կետով նախատեսվում է Երևան քաղաքի Մանանդյան փողոցի N 41 հասցեում տեղակայված մարզական համալիրում գտնվող 18596610.14 ՀՀ դրամ արժողությամբ գույքը հետ վերցնել Հայաստանի Հանրապետության կառավարությանն առընթեր պետական եկամուտների կոմիտեի «Ուսումնական կենտրոն» պետական ոչ առևտրային կազմակերպությունից և անժամկետ, սեփականության ու անհատույց օգտագործման իրավունքով ամրացնել Հայաստանի Հանրապետության սպորտի և երիտասարդության հարցերի նախարարության Մարզաձևերի զարգացման հանրապետական համալիր կենտրոն պետական ոչ առևտրային կազմակերպությանը (այսուհետ՝ ՊՈԱԿ): Հաշվի առնելով վերոգրյալը՝ առաջարկում ենք Նախագծի 1-ին կետով հաստատվող հավելվածում հստակեցնել սեփականության ու անհատույց օգտագործման իրավունքով ՊՈԱԿ-ին ամրացվող գույքը:
3. Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածի 2-րդ մասի համաձայն՝ տրանսպորտային միջոցի հետ կատարվող գործարքներից ծագող սեփականության իրավունքը ենթակա է (պետք է ներկայացվի) ճանապարհային ոստիկանությունում պետական գրանցման կողմերի` գործարքն ստորագրելու օրվանից սկսած 15-oրյա ժամկետում: Հաշվի առնելով վերոգրյալը՝  առաջարկում ենք Նախագծում նախատեսել համապատասխան դրույթ:
4. Առաջարկում ենք Նախագծում նշել, թե տրանսպորտային միջոցների պետական գրանցման հետ կապված ծախսերը ում միջոցների հաշվին պետք է իրականացվեն:
Միաժամանակ, հայտնում ենք, որ ՀՀ ԿԱ ՊԵԿ «Ուսումնական կենտրոն» ՊՈԱԿ-ը առաջարկել է իրեն ամրացված 4,295.0 հազ. դրամ հաշվեկշռային արժեքով «Գազ» 31105 մակնիշի տրանսպորտային միջոցը ամրացնել ՊՈԱԿ-ին կառավարության որոշման հիման վրա:

Հաշվի առնելով վերոգրյալը՝ առաջարկում ենք վերոնշյալ տրանսպորտային միջոցը նախատեսել Նախագծի 1-ին կետով հաստատվող հավելվածում:

	Ընդունվել է:

Ընդունվել է:
Չի ընդունվել: Իրավական տեխնիկայի կանոնների համաձայն իրավունքի նորմերը չպետք է կրկնվեն  նույնաբովանդակ այլ իրավական ակտերում:

Չի ընդունվել, քանի որ տրանսպորտային միջոցների հանձնման-ընդունման ժամանակ դրանց պետական գրանցման հետ կապված ծախսերը, որպես կանոն, իրականացվում են այն ընդունող կազմակերպության միջոցների հաշվին:
Բացի այդ, «Գազ» 31105 մակնիշի ավտոմեքենայի սկզբնական արժեքը կազմել է 4,295.0 հազ. դրամ, իսկ ներկայումս ավտոմեքենայի հաշվեկշռային արժեքը կազմում է 0.01 հազ. դրամ` ըստ ներկայացված հաշվապահական տվյալների:
	Նախագծի վերնագիրը խմբագրվել է:
Խմբագրվել է ըստ ՀՀ արդարադատության նախարարության առաջարկության:



